Uwch 3: Uned 4
Gwrando: Gethin Jones

Cyflwynydd:  Y darlledwr o Gaerdydd, Gethin Jones, ydy ‘ngwestai pen-blwydd i heddiw.  Ym Manceinion mae ei gartre ar hyn o bryd, wrth iddo gyflwyno’r sioe frecwast ar orsaf o’r enw Hits Radio.  Yn gyson ar benwythnosau wedyn, mae’n gwneud ei gwaith teledu mewn gemau rygbi ar gyfer sianel Premier Sports.  Ar ddechrau ei yrfa, roedd o’n cyflwyno rhaglenni plant ar S4C, cyn dod yn un o gyflwynwyr Blue Peter ac yna mi ddaeth i sylw miliynau wrth gystadlu ar Strictly Come Dancing.  Gyda chyfaill iddo, mae wedi sefydlu elusen o’r enw ‘Nai’ gan fod ganddo nai o’r enw Albie sy’n awtistig.  Wel yn bedwar deg ac un y tro ‘ma, mi ofynnais i Gethin yn gynta, oes ‘na ben-blwyddi cofiadwy o’r gorffennol?

[bookmark: _GoBack]Gethin Jones: Pen-blwydd dwi’n cofio, a dw i’n cofio fe achos y gemau’r chwech gwlad ar hyn o bryd, a fi’n cofio wnath y bois yn brifysgol prynu tocyn i fi wylio Cymru yn erbyn Ffrainc.  Oedd y gêm yn Stade de France.  Oedd gyda fe tocyn, o’n i’n edrych ymlaen ato fe, a wedyn wnaeth rhywun dwyn yn dissertation i ym mhrifysgol, a oedd wyth mil o eiriau ynddo fe a doedd dim back-up ‘da fi felly oedd rhaid i fi aros adre, aeth pawb i Ffrainc, i Paris a’r cais enwog ‘na gyda Scott Quinnell yn rhoi’r bêl i Rob Howley a Rob Howley yn sgorio yn y gornel, felly ie, wi’n cofio’r pen-blwydd yna ond…

Cyflwynydd: Mae hwnna’n drist

Gethin Jones: Mae’n stori eitha trist, on’d yw e?!
